
SAN MARTIN
En domënia, ai 6 de setëmber, dales 9.30, vëgnel zelebré la Gran Mëssa cun 
benedisciun dl auto nü di Stödafüch sö dal paiun. Do i salüc dles autorités é la 
comunité inviada a n renfrësch ofrí  dai Stödafüch. Da bur tëmp vëgn la m ëssa cun
la benedisciun tignida te tlijia y le renfrësch tl salf dl Istitut Ladin. Düc é bel inviá. 

- - - - - - - - - - - -

Curs de bal de grup "Kreistanz": n invit da ciafé plajëi da se möie cun bai scëmpli a 
cërtl, ispirá da tradiziuns de popolaziuns desvalies. i vari é scëmpli y adatá a düc. 
vigni jöbia dai 10 de setëmber por 10 iadi dales 15.00 - 16.30 tl gran salf dl Istitut 
Ladin cun Teresa Plazza; cost: 75 € + 10 € cherta dl'Uniun dl Sport S. Martin de Tor 
2026;  iscriziuns pro Teresa Plazza 348 93 77 694.

Cujiné tl stres da vigni de cun la referënta Valentina Moling la sabeda ai 19 de 
setëmber dales 09.00 ales 13.00 tla ciasadafüch dla refeziun a San Martin.
Le cost è de 50 € porom y les iscriziuns é pro Gaby 389 08 34 252 cina ai 11 
de setëmber. Le curs vëgn organisé dala Uniun dles Patrones da San Martin.

Le Consëi de Formaziun d’Al Plan mët a jí adöm cun Zicuta Lab na incuntada cun 
Georg Trebo che manajëia l’Urt da Ras – verzöra d’Al Plan. Georg nes mostrará 
tecniches y momënc ideai da cöie, mëte ia y conservé i früc de nosc urt y val' laurs 
por l‘altonn. I s'incuntun a Al Plan sön la gran plaza dai auti sö Ras, en sabeda, 
ai 5 de setëmber dales 10.00 ales 12:00. I posć é limitá, da prenoté cun messaje 
sön whatsapp 347 87 82 033 .

25 agn Museum Ladin en sabeda, 5 de setëmber. Dales 14.00 ales 16.00 vijita 
acompagnada tla Val di Morins a Lungiarü. 
Dales 17.00 tl Ciastel de Tor presentaziun dl'inrescida antropologica sura l 'abité tla 
Val Badia. Dales 18.00 inant aurela cörta cun DJ sets y musiga de Louis and the 
Space Travellers. 

Le Museum Ladin Ciastel de Tor lascia alsavëi che proscimamënter gnarál scrit 
fora n post provinzial a tëmp indeterminé por n tecnicher/-a a tëmp plëgn. Por le 
post vëgnel ghiré cualités da artejan desvalies, preferibilmënter da eletrizist/-a, 
eletrotecnich/-a, tistler/-a, laurant/-a agrar/-a. Por podëi tó pert al concurs ól ester 
le trilinguism A2, la portignënza al grup linguistich ladin y l’ejam (atestat) de 
cualifica profescionala. I interessá/les interessades pó cherdé sö le Museum Ladin 
0474 524020, olach'ai ciafará spo informaziuns plü menüdes.

Döt le bun a chi che complësc i agn de setëmber
a San Martin
Paul Planatscher che nen complësc 89 ai 3
Rita Zingerle Tavella che nen complësc 87 ai 14
Stina Bioc Clara che nen complësc 89 ai 23
a Lungiarü 
Paul Clara che nen complësc 94 ai 6
Albina Pezzei Mischi che nen complësc 91 ai 20

                    Plata dles Ploanies  
                   San Martin y Lungiarü            

               ploan siur Klaus Sottsas  344 15 54 055 - klsottsas@rolmail.net 
                                                                                             curat don Marco Veghini - pfarrei.ploania@protonmail.com

            redaziun: anton.gasser@rolmail.net -  348 27 44 517 / 0474 523194

                   30.08. - 06.09.26  n. 40
termo por comunicaziuns: jöbia, dales 20.00

22a DOMËNIA IA POR L'ANN A

dal Vangele do san Matî 16, 21-27
Gejù á metü man da ti splighé a sü discepui, ch’al messâ jì a Ierùsalem y 
s’un doré tröp da pert di plü vedli, di gragn proi y di studià dla lege, che al 
gnô copè, mo che al ressorî le terzo dé. Dailò l’à Pire tut da na pert y à 
metü man da ti trà dant, dijon: Chësc dess Idî evité, Signur! Chësc ne po 
nia sozede cun tè! Mo Gejù s’à ôt y ti à dit a Pire: Vàtun demez da mè, 
sàtana! Tö ôs me fà tomè; tö ne n’as nia imënt ći che Dî ô, mo ći che la 
jënt ô. Spo ti à Gejù dit ai discepui: Chël che ô ester mi discepul, s’un 
desdijes de sè instës, toles süa crusc sön ël y me vëgnes do. Deache chël 
che ô salvè süa vita, la pordarà; mo chël che perd la vita por mia gauja, la 
davagnarà. Ćî ti jôl pa a n chestian, sc’al davagna döt le monn, y perd 
laprò süa vita? A ćî prîsc po pa n chestian cumprè derevers süa vita? Le Fi 
dl Om gnarà cun sü agnui tla gloria de so Pere y ti retarà a vignun, sciöche 
sües opres s’al mirita. 
Do avëi aldí chësc vangele periunse: 
Bel Dî benedëscesse, sce nosta crusc vëgn massa pesocia.
Benedëscesse, canch'i orun ti sciampé a nosta crusc.
Benedëscesse, sc'i ne sun nia plü bugn da la porté inant.
Romagn pro nos y porta cun nos nosta crusc. Amen.        DT
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 



EDEMA - A  SAN MARTIN LUNGIARÜ SAN MARTIN Y LUNGIARÜ

Incö domënia, ai 30 d’agost, él nosc vësco, 
siur Ivo Muser che ti surandá a siur Klaus Sottsas 
les inciaries nöies da ploan de dötes les ploanies, da 
degan dla Val Badia y surastant dl’Unité Pastorala. 
Dötes y düc é bel inviá da gní a Badia y tó pert ala 
festa che mët man dales 10.00 sön plaza dla scora. 
Deboriada junse spo en prozesciun te dlijia a zelebré 
adöm la santa mëssa, perié y rengrazié. Do mëssa él 
la poscibilité da incunté y saludé  nosc vësco y nosc 
degan nü y da sté adöm pro val’ da boculé. 

La Uniun dles Ëres Catoliches de nosc decanat 
inviëia düc i geniturs che á n pice möt o na picia 
möta da batié, pers che aspeta, toc y totes de nosc 
decanat ala preparaziun dl Bato la sabeda, ai 12 de 
setëmber, dales 15:00 a les 17:00 a La Val tl salf 
dles manifestaziuns – Deboriada orunse aprofondí 
l’importanza de chësc sacramënt, presenté le ritus y 
splighé i simboi dl Bato. Prëibel se prenoté pro Lucia
al nr 334 32 00 396.

En mercui, ai 2 de setëmber, él dales 20.00 tla dlijia 
da La Val na ora de oraziun por l’interzesciun de siur
Heinrich Videsott cun esposiziun dl Santiscim. 

Adoraziun eucaristica a Oies: düc é bel inviá da tó 
pert ala velia che vëgn tignida a Oies la nöt dai 4 ai 5
de setëmber dales 20.00 ales 6.00 da doman.
La pröma ora dales 20.00 ales 21.00 è na ora 
meditada da p. Ashoka y dedô él adoraziun tl chît.

- - - - - - - - - - - - - - - - - - - - 

I periun do l'intenziun dl Papa 
por le mëis de setëmber

I periun che l'ega, fontana de vita, vëgnes 
manajada te na manira iüsta y sostignibla, 
por che düc ciafes y pois pié sot l'ega ch'ai adora.

30.08.26
22a DOMËNIA  dl ann A

 9.30 Corona por + Oliva Pedevilla         
10.00 Gran Mëssa por la comunité

+ Clara Sattler
Benedisciun dl tëmp  (prou da Oies)

  7.50 Corona               (prou da Oies)
8.15 Gran Mëssa por la comunité

por la fam. de Paul Clara, Paur
aniv. + Milia Mischi Clara
aniv. + Eusebio Nagler
vis y def. de Albina Mischi, Pecëi
Benedisciun dl tëmp 

31.08.26
Lönesc
Ojöp d'Arimatea y Nicodemus

01.09.26 
Dedolönesc
De dla Creaziun  / Verena, Rut

8.00 Mëssa
por benefaturs y jënt dla Ciasa de Palsa
+ + Erna y Helmut Frenner

19.30 Corona tla capela S. Ojöp da Oies

02.09.26 
Dedemesaledema
Ingrid, Zeno

7.30 Mëssa
+ + Pire y Pio Mischi
+ Sepl Clara, Sanví

03.09.26
Jöbia
Gregor le Gran, Sofia

19.00 Mëssa
2a de sopoltöra + Oliva Pedevella
+ Agostina Dapoz Pizzinini

19.30 Corona por vocaziuns
tla capela dla Grota

04.09.26
Pröm vëndres
Irmgard, Ida, Iris, Rosalia

18.30 Adoraziun chîta
19.00 Adoraziun deboriada

7.30 Adoraziun dl pröm vëndres
al Cör de Gejú

05.09.26
Sabeda
Teresa da Calcuta, Rosvita

18.30 Mëssa Prefestia   (don Marco)
3a de sopoltöra + Oliva Pedevella
2a de sopoltöra + Giovanni Tavella
+ Augustin Clement, dl ann
+ + Sepl y Paul Ferdigg
+ + Carlo Clement y Aristide Brivio

 

06.09.26
23a DOMËNIA  dl ann A

9.30 Gran Mëssa por la comunité
sö dal paiun            (don Marco)

    y benedisciun dl auto nü di Stödafüch

  7  .  40  Corona               (don Marco)
8.00 Gran Mëssa por la comunité

+ Albert Daverda
+ + + Nisio, Milio y Pire Clara
+ + + Ida, Iaco y Veneranda Clara 


